De Zwissig und de Harzemoser

Lustspiel in 3 Akten von Maya Gmur

Buhnenbild:  Auf der linken Seite ist der Eingang zum Hotel Sonne.
Draussen stehen ein paar kleine Tische als Gartenwirtschaft. Auf der
rechten Seite steht der Studerhof. Es fihrt eine Ture ins Wohnhaus
und eine weitere Ture in den Stall. Vor dem Haus steht eine
Gartenbank, ev. einen Holzstapel. Rest nach Gutdiinken der Regie.

Inhalt: Martin und sein Freund Hans waren im Urlaub, wo sie den anderen

Touristen so manchen Béaren aufgebunden haben. Unter anderem
gaben sie sich als Anwalt und als Arzt aus. Seither geniessen sie nun
das Nachtleben bis in die frihen Morgenstunden, sehr zum
Leidwesen ihrer Mutter. Diese wiinschen sich nichts mehr, als dass
ihre S6hne bald eine Frau fir s Leben finden, damit sie weder bei der
Arbeit zu gebrauchen sind. Der Martin ist schliesslich Bauer und sollte
am Morgen bei Zeiten aus den Federn um die Kiihe zu melken. Auch
Hans bleibt lieber im Bett, als die Gaste des Hotels seiner Mutter
kulinarisch zu verwéhnen.
Nina und Judith, zwei Schwestern, die man aus dem Urlaub kennt,
kommen in das Hotel. Nun beginnt fir Martin und Hans eine Zeit des
Versteckens, damit ihre Ligen aus dem Urlaub nicht auffliegen. Doch
es kommt wie es kommen muss, diese Lugen fliegen auf und die
Parchen finden zu einander. Leider beginnen die Probleme erst jetzt,
denn Roswita aus der Bar bekommt ein Kind. Wer ist denn nun der
werdende Vater? Was hat der listige Knecht Sepp damit zu tun? Und
vor allem, wo sind wieder einmal Zwissig und Harzenmoser? Man
sieht sie in einer Steilwand beim klettern, aber sonst trifft man sie nie.
Weshalb wohl? Viel Spass

winscht die Autorin



1. Akt

1. Szene
Frieda und Wally

Frieda: (kommt aus dem Bauernhau$fartin! Martin! So chumm beweg di
antlich! Was glaubsch du eigentlich wo du bisch! D Ferie sind siit guet
zwee Monet verbii!

Wally: (kommt aus dem HoteBle Frieda, was machsch au fur en Larme?

Frieda: Hoi Wally. Was wird ich scho welle um die Zyt? Dank weder
einisch min warte Herr Sohn wecke.

Wally: Isch er die Nacht au weder so spoot hei cho?
Frieda: Was heisst do spoot? | dam sag ich scho ehnder frieh!
Wally: Also am drti isch de Hans au no ned im Bett gsi.

Frieda: Die zwee sind weder einisch zame uf Sumpftour gsi. D Chileuhr
het grad vieri Gschlage, wo der Martin is Huus cho isch.

Wally: Kei Wunder chdme si am Morge ned zum Bett us.

Frieda: Ich weiss gar ned, was sich die beide derbi danke. So cha das
doch ned wiiter go. Der Matrtin isch immerhin Buur und sétt am Morge
bezyte zu de Fadere us go malche.

Wally: Meinsch 6ppe, der Hans chdnn sich das leischte? Sicher ned. En
Choch ghoért i d Chuchi zum Vorbereite, bevor d Gascht chomme. | de
letschte paar Tag allerdings sind die Erschte am Mittagstisch ghocket,
wo der Mischter efangs de Fuess zum Bett usegstreckt het. Nei, so
cha das waurkli ned wiiter go. — Do dra sind nur die verflixte Ferie
gschuld.

Frieda: Du hesch racht Wally. Siit die beide zame i de Ferie gsi sind,
spinne die vollig. Si hand nur no s Nachtlabe im Chopf. Vomene Hirni
isch wiit und breit niene me 6ppis ume.

Wally: Ich ha jo nit dergage, wenn s ab und zue e chli spoot wird.
Schliesslich isch me salber jo au einisch jung gsi. — Aber grad jede
Obe, nei das isch wurkli z viel.

Frieda: Du seisch es. Siit zwee Monet goi di jetzt jede Obe bis in Morge
ine furt. De Tag dure chame si zu nult bruuche. Uberall schloft er ii.
Letschi sogar bim mélche unter ere Chue unde. - Kei Wunder, so es
Nachtlabe goht jo au i kei Chuehuut ine.

Wally:  Ach, wenn si nur bald en Frau wirde finde, de wéar das Problem
sicher gloost.

Frieda: Du meinsch, si siget uf Chiltgang?
Wally: Wage was soélle si soscht unterwags si?

Frieda: Du, aber um ehrlich z si, en Schwiegertochter wo au jede Obe uf
der Piste isch, war mir de au ned grad willkomme.

Wally: Das muiend mir ihne de halt uustribe. Wenn denn erscht der
Nachwuchs chunnt, sind si de scho as Huus bunde.

Frieda: Schon war s. — So aber jetzt muess da Lappi uf. Martin!

2. Szene
Frieda, Wally und Sepp

Sepp: (kommt hinter dem Haus hervoBHle Biuri, was schreisch au e so dur
d Gagend? Du machsch jo d Hiehner schitich.

Frieda: | mim fuule Frichtli rGef ich weder einisch, wam acht sodscht!

Sepp: Da ghdrt di sicher ned. Bi dam hilft hdchschtens en Chibel chalts
Wasser.

Frieda: (genervt) Meinsch, ich will d Matratze ruiniere?

Sepp: Viellicht s6tt de Martin weder einisch zum Dokter.

Wally: (neugierig) Worum, wo fahlt s ihm?

Sepp: A der Uusduur.

Frieda: Chabis.

Sepp: Und a der Labere.

Wally: (staunend)Wird ned moéglich si. — Wohar weisch du das, Sepp?

Sepp: (wichtig) Wenn eine so viel suuft, de fahlt s ihm sicher a de Lébere.
Und wenn eine so mangisch erscht bim Morgegraue hei chunnt und
denn nur fuul ume liit, de fahlt s ihm sicher a Uusduur.

Frieda: Oder anere richtige Tracht Priugel!
Sepp: (lacht) Lo das nur ned der Martin ghore.
Frieda: Dam wott ich jetzt grad. Martin! Martin!

Wally: Wenn denn de Martin wach brocht hesch, chasch de grad bim Hans
cho wiiter mache. - So ich sett mi dank au weder a d Arbeit mache. Si
macht sich leider ned vo eleige. Leider. (geht ins Hotel)

3. Szene
Frieda, Sepp und Martin

Martin: (kommt verschlafen aus dem Stalle Mueter, was schreisch au die
ganzi Zyt so ume? Isch dir 6pper uf e Fuess trampet?

Frieda: (wutend) Zerscht seit me Guete Morge!

Martin:  (halt sich den Kopf und murrtiMorge. — Muesch eigentlich so luut
rede. Mir platzt jetzt de grad de Schéadel. — Het s no Aspirin?

Frieda: Suff weniger, de brummt dir ned din Chopf!
Martin: Jo aber, weme so en grosse Durscht het.

Frieda: Sogar d Chie sind gschiider als du. Die wisse wenigschtens,
wenn si gnueg trunke hei!

Martin: Kei Wunder, wenn ich nur Wasser wird Ubercho, wisst ich au
wenn Schluss isch.

Frieda: Heb jetzt ned no en frache Latz!
Martin: Wenn s dir ned passt, chan ich jo grad weder go.

Frieda: Unterstand di! Was glaubsch eigentlich, war do fur d& Hof
verantwortlich isch?

Martin: Du dank, Mueter.

Frieda: Du weisch ganz genau, dass das do alles irgend einisch i dir wird
ghore.

Martin: (gelangweilt) Jo ich weiss. Aber erscht wenn ich hirote, und das
het no lang, lang der Zyt. Jetzt gniess ich zerscht no es paar
Johrzahnt mini Freiheit.



Frieda: Johrzahnt? Nei nei Birschtli, das Umesuffe und Umewiibe wird ich
dir jetzt de scho uustriibe. Ich ha d Nase gstriche voll. War cha de
schlussantlich scho en Sohn bruuche, wo de Meitliréck nochelauft wie
der Guggel de gaggernde Hiehner? — So, und jetzt mach, dass a d
Arbeit chunnsch! Séscht riis ich dir jedi Fadere einzeln us!

Martin:  He he, zum Rupfe bin ich de no lang z schaad. - Was meinsch,
was ich im Stall usse gmacht ha? Oppe gschlofe?

Frieda: (witend) Das isch jo momentan s Einzige wo de Tag dure
machsch.

Martin:  Weme i der Nacht ned derzue chunnt, de muess me das doch am
Tag nochehole. E chli Schlof bruucht au der starkschti Maa. - Also
ehrlich Mameli, du trausch mir au gar ntitit zue. Ich ha gmolche.

Frieda: Was, gmolche? Um die Zyt! Es isch scho halbi Zahni! Bi 6is wird
am Séachsi gmolche!

Martin: Was chann ich derfur, dass ich de Wecker ned ghort ha?

Frieda: De Wecker, pha. Geschter hesch de Giggel ned ghort,
vorgeschter het de Wecker laari Batterie gha, no einisch dervor....

Martin: HOr uf, ich ha eifacht verpennt. Cha jo emol vorcho, oder ned?
Frieda: (wutend) Einisch isch guet.

Martin: Und zum andere lohnt sich s friieh ufstoh gar ned. Oisi Chie sind
namli au keini Friehufsteher. Si sind mit der Milchproduktion au no
ned noche.

Frieda: Was s6ll denn das jetzt scho weder heisse, he?

Martin: Ich malche jetzt scho siit guet ere halbe Stund, ha aber no e kei
Tropfe us de Chie use brocht.

Sepp: Kei Wunder. lhri Tankaalage sind namli punktlich am Sachsi scho
entleert worde.

Martin: Ah, do isch jo au der Sepp. Di han ich jetzt gar ned gseh.

Sepp: Ich di aber scho. Ha namli kei Pflotsch vo de letschte Nacht i de
Auge.

Frieda: Gottlob hdnd mir no de Sepp. S6scht wird s mit em Studerhof
rapiid abwaérts go.



Martin: Jetzt mach doch ned so es Gschrei. Es wird nomme vor cho, ganz
bestimmit.

Frieda: Das seisch jetzt sit dine Ferie jede Morge. Dir glaub ich nidt me. —
So und jetzt mach antli, s Gras sett no gmaiht warde! (gehtins Haus)

Martin:  So, d Mueter het gsproche. Heimatland, ich glaube, ich ha en
Hampfele Maiechafer i mim Hirni inne.

Sepp: Du meinsch im Vakuum.
Martin: (versteht nicht)Was meinsch?

Sepp: Vakuum isch bekanntlich en Hohlruum. - D Maiechéafer fliige ume
und sueche vergabe dis Hirni.

Martin: So, wird ned frach, gall.

Sepp: Me muess scho e chli hoohl si, wenn me d Biire mit so viel Promille
zuetront, dass me derbi d Familie und d& schoni Hof vergisst.

Martin: Was weisch denn du scho, du bisch jo nur en alte Chnacht.

Sepp: Ich weiss. Aber au ich ha en gwisse Stolz und da schiint dir ganz
abhande cho z si. Du benimmsch di wie der groschti Sutfer und
Gloschar.

Martin: (witend und herablassendje, jetzt langts aber. Gloschar bin ich de
no lang ned. Du weisch allwag ned, was en Gloschar isch, du -, du -
Chnachtli.

Sepp: Nur will ich s ned wiiter als bis zum Chné&cht brocht ha, muesch mir
das ned fir ha. Ich bi halt ned i sones guet s Nascht gsetzt worde, wo
mir de Hof uf em Prasentiertaller aabote worde isch. Und eis sag ich
dir. Wenn s e so gsi war, ich hat mit beide Hand zue packt und ned
alles mit de Fiiesse tréatte, so wie du das i de Letschti tuesch.

Martin:  Ach hor uf, Sepp.

Sepp: Und was en Gloschar isch, weiss ich au. Das isch eine, wo uf der
Stross labt, will er keis Deheime het. — Lo dir eis gseit si, Martin.
Wenn du so wiiter machsch, bisch wirkli gli eine vo dene. De wird
namli der Zytpunkt cho wo dich dini eigeti Mueter zum Huus use
gheit. Meinsch eigentli, si luegi no lang zue, wie du do alles lohsch lo
verlottere?

Martin: Lo mi doch in Rueh. Mir isch ned wohl.

Sepp: Ich go jetzt efangs uf s Fald. Wenn di de derzue chasch ufraffe,
chasch mir jo de noche cho. (geht)

Martin: Pha, meinsch jo ned, dass ich mir vo dir 6ppis wird sage lo. — So,
jetzt bruuch ich zerscht emol 6ppis in Maage.

4. Szene
Martin und Frieda

Martin: Mueter, bring mir en Kaffi und min Zmorge.

Frieda: (kommt aus dem Hauslpas chasch dir an Huet stecke. Bi Ois git s
nach em Malche z Morge und ned, wenn s eim eifach in Chram passt.

Martin: Aber ich chume jo grad vom Malche.

Frieda: (witend) Wenn du im ,de Chie e chli is Utter chlemme® malche
seisch, de proscht Nageli. Uf sone Buur cha der Studerhof guet
verzichte. — Lueg salber wo Oppis z bisse tberchunnsch. Bi mir &mel
erscht weder, wenn au 6ppis derfur tue hesch. (geht schnell ab)

5. Szene
Martin und Hans

Martin: Und ich chume zu mim Zmorge, do chdit dir alli Gift druf na.
Hans: (kommt aus dem Hotel mit Kaffee und zwei Gipflér cha Gift n&?
Martin: Hoi Hans. So bisch au scho uf und aagleit?

Hans: Jo, siit es paar Minute. Aber ség, was isch denn dir scho fir en Luus
uber dini Labere gloffe?

Martin: Dasmol langt eini eleige ned. Si sind grad s zwoite hoch gage
mich.

Hans: Wird ned si.

Martin:  Doch, mini Mueter het mir vorane grad d Levite glase und der
Sepp het au no grad sin Sanf miesse derzue ga.

Hans: Worum, was hend si au, die beide?

Martin: Qisi nachtliche Uusfliig gond gage ihres Verstandnis.

Hans: (lacht) Aha, wage dam. Jo, do het mir mini Mueter au scho weder is
Gwusse gred. Aber was soll s. Das darf me nur ned z ang gseh.

Martin: (beleidigt) Ang isch guet. — Ned emol 6ppis z Morge génnt mir mini
Mueter.

Hans: J& nu, de chasch halt efangs eine vo mine Kaffi ha.

Martin: Ah, du hesch grad a mich déankt. Das nenn ich en achte Kumpel.
Hans: Eigentlich ware beidi fur mi bestimmt gsi. Aber will s du bisch....
Martin: Und es Gipfeli au no grad, dam séag ich Service.

Hans: He, du frache Karli, die ware eigentliche au fir mi bestimmt gsi.
Martin: Das gsesch richtig. Gsi, - gsi, min Liebe.

Hans: He nu, so nimm halt.

Martin: Schliesslich teile mir jo alles mitenand. Sogar d Ferie.

Hans: Jo, die sind aber au toll gsi. Bsunders die harzige Chaferli, wo mir
zwee uufgrisse hei.

Martin: Du meinsch mir vier.
Hans: Mir vier? Aber mir sind doch nur z zwdite héch dort gsi.

Martin:  Mensch, hesch du en langi Leitig. Ich weiss dank scho, dass nur
mir beide dort gsi sind. Aber die andere hand doch hit no s Gfuhl, der
Zwissig und der Harzemoser ghdore zu 0is.

Hans: (lacht) Jesses jo, der Zwissig und der Harzemoser. Die beide hat
ich doch jetzt fascht vergésse.

Martin: Scham di. Wo mir doch so viel Spass wéage dene beide gha hei.

6. Szene
Hans, Martin und Koch

Koch: (kommt mit Feldstecher marschieiuete Morge, die Herre.
Hans: Guete Morge, Herr Koch.
Martin: Morge.

Koch: (strahlt) En wunderschone Tag isch es hit.

Martin: (mit Katerkopfweh)Das isch Aasichtssach.
Koch: (fréhlich) I dere frische Luft muess es eim doch eifach guet goh.

Martin: (murrisch)  Nei, muess es ned. Ich ha ganz schlimms
Schadelbrumme.

Koch: Ah, de wird s féhnig si. Komisch, han ich bis jetzt no gar ned
bemerkt.

Hans: Hand dir scho weder d Végeli beobachtet, Herr Koch?
Koch: Ganz genau.

Martin: Weli, die mit FAdere oder die mit Rock?

Koch: Do chum ich jetzt ned ganz noche, was si meine.
Hans: Sind ihr weder uf de Alp obe gsi?

Koch: Jo, dort isch es so schon ruehig und hiigelig.

Hans: Bsunders d Sennerinne.

Martin: Also doch mit Rock und ohni Flugel.

Koch: Di han ich gar ned z Gsicht Ubercho.

Martin:  (formt mit dem H&nden die Form einer Fralylacht doch nadt, dir
hand jo s Féarnglas. De wardet dir scho gseh ha, was 0Oiches Harz
erfreut.

Koch: (ablenkend)Hans, mit was ttiiend si hit min Mage zum Zmittagésse
verwbhne?

Hans: Jo das, (kratzt sich verlegen am Kopflas weiss ich eigentlich au no
ned so ganz.

Martin: Er wott sage, mir hand d6is do 6ppis ganz Speziells uusgsuecht. Es
git es Menu Sdrprise.

Koch: Es Menu Sirprise, oh wie toll. Do freu ich mi bsunders druf. Ich go
vorane nur no min Darm go entldare. Es regt ihn doch sehr a, die
steile Barge ufe und weder abe. (geht)

Martin: Es het jo au niemer gseit, dass er de Sennerinne mit sim
Faldstadcher muess go noche spanne.

Hans: Lo ihm doch die chlini Freud. D Vrone oder d Barble wird ihm de
scho en neue Scheitel zieh, wenn si emol sott derhinter cho, worum
sich der Koch dort obe ume schliicht.

Martin: Do hesch racht. Mir hand jo schliessliche scho alli 6isi Erfahrige
dermit gmacht. — Aber sag, was stoht de jetzt bi dich uf em
Menudplan?

Hans: Ich ha no kel blasse Schimmer. Am Beschte chalti Chuchi und
warmi Fiess unterem Tisch.

Martin: Also es Ufschnittblattli mit Chas.

Hans: Mit ddm gabe sich d Gascht allwéag ned z friede. Ich sett dank go
luege, was no i der Chochi ume isch. Soscht zieht mir de mini Mueter
emant au no s Fall tiber d Ohre.

Martin:  Au ich sett hit no 6ppis Wé&éarche. Muess dank go grase, soscht
het der Sepp die ganz Wiese gmaiht, bevor ich Gberhaupt uf em Platz
erschiine.

Hans: Du Dinu, aber es bliibt derbi, mir génd doch hiit Obe weder uf d
Pischte, oder?

Martin: S Roswita het hit aber zue.

Hans: (listig) Aber d Lulu-Bar ned.

Marin: Ich chénnt eigentlich scho einisch e Mitze voll Schlof bruuche.
Hans: So chumm, bisch doch kei Spielverdarber.

Martin: Also guet, bis hut Obe bi der Lulu. (Martin hinten ab, Hans ins Hotel)

7. Szene
Nina und Judith

Nina: (kommen mit Koffern und Taschehjck isch das aastrdngend, soviel
Gepack!

Judith: Und do soll no eine sage, der Monsch sig keis Laschttier.
Nina: Mir hatte sicher ned so viel miesse mitnah, Judith.

Judith: Me weiss ned, was me alles cha bruuche. Wart ab, mir warde
sicher riich belohnt fur 6isi Mueh.

-11 -



Nina: Hoffentlich. (lassen sich auf die Terrasse fallen)

Judith:  Meinsch waurkli, dass mir do richtig sind, Nina? Ich ha s Gfihl, do
gseht s so richtig hinterwaldnerisch uus.

Nina: Dumms Zlug. Das isch doch so richtig romantisch.
Judith: Ich weiss ned, was du do dra romantisch findsch.
Nina: Es isch so ruehig do. Wiit und breit e keis Auto...

Judith:  Mir war s aber lieber gsi, es hat es Auto gha. De hatte mir die
Koffere ned sélber miesse schleppe.

Nina: (schwarmerisch)Die gueti Luft....
Judith: Ich schmdcke nur Chuemischt.

Nina: Verdirb doch ned alles. Ich weiss gar ned, was du hesch. Mir gfallts
uf jede Fall do.

Judith: Ich bi eifach kaputt, ha Durscht und Hunger. Und uf d Toilette sett
ich au.

Nina: De sind mir do sicher guet uufghobe. Do het s alles was dis Harz
begehrt.

Judith: Hoffentlich. Aber ich ha de kei Luscht uf Milch und Chas. Und scho
gar ned uf enes Plumps-WC!

Nina: Worum, das wér doch luschtig, so zur Abwachslig.

8. Szene
Judith, Nina und Wally

Wally: (kommt aus dem HotelgEh lueg au do, do het s jo neui Gascht ga.
Griuezi mitenand. Muend entschuldige, aber ich ha si ned ghore cho.

Judith: Scho guet, mir hand s bis jetzt Gberlabt.

Nina: Griezi, sind dir d Wirtin vo dam Hotel?

Wally: (fast singendjo, die bin ich. Wally, d Sonnewirtin stoht vor 6éich.

Judith: Jetzt fahlt nur no, dass si aafoht singe wie die im weissen Rdssel.

Wally: Kei Angscht, ich wott jo mini Chundschaft ned vertriibe. Ich cha viel,
aber singe ghort do eidittig ned derzue.

Judith: Gottlob, si gseht s sélber ii.

Nina: Schad, ich hat mi jetzt no grad uf sone Juchzer oder en Jodler
gfreut.

Wally: Wenn s si gluschtet, tiiend dich e kei Zwang a. Machet was dir ned
chait lo si.

Judith: Unterstand di! Du muesch 6is ned scho bi der Aakunft blamiere!

Nina: (spottisch) Hand dir ghort Frau Wirtin, so dppisem seit me wabhri
Schwdschtere-Liebi.

Wally: Ah, dir sind Schwdschtere? Das hét ich au nie dankt.

Nina: Ich weiss, mir gliichet enand ned fescht. Ich ha halt me vo der
Mueter und d Judith me vom Vatter.

Judith: Genau. Du s Muulwéarch vo der Mueter und ich der Verstand vom
Vatter.

Nina: (lacht) Das isch tipisch mini Schwdschter. Immer zumene chline
Gspassli ufgleit.

Wally: So Ladt hand mir garn do. Ich danke, dir fuhlet dich sicher wohl do,
Fraulein Fischer.

Judith: Worum wisset dir, dass mir Fischer heisse?

Wally:  Dir sind die einzige Schwoschtere wo fir zwee Woche es

Hotelzimmer buecht hei. — Und am Gepéack a, bliibet dir sicher
mindeschtens zwee Woche. Me choénnt sogar fascht meine, dir siget
am zlgle.

Judith:  Mir wei halt fur alli Fall grischtet si, aber das kenne si sicher au,
oder?

Wally: Das h&nd mir Fraue glaub e so a 6is. — So, sdll ich ihne jetzt emol s
Zimmer zeige?

Judith: Das war natt. Ich hat do namli es chliises Bedirfnis, wo sich ned
lang loht lo uufschiebe, séscht mach ich i d Hose.

Nina: De gang du nur efangs. Ich bliibe no en Momant hocke und gniesse
die Stilli und die gueti Luft.

Wally: Machet das. Vo beidem hand mir meh als gnueg und es isch erscht
no im Priis inbegriffe.

Judith: Also chdmmet, wo isch jetzt das Zimmer? (Judith und Wally nehmen
ein wenig Gepack und gehen ins Hotel)

Nina: (legt die Fusse hochpoch, so cha eim s Labe gfalle.

9. Szene
Nina und Koch

Koch: (kommt wieder mit Fernglashh, en htbschi jungi Frau!
Nina: (schaut sich suchend unwo?

Koch: He déank si salber. Jetzt sage si nur, si hend das no ned salber
gmerkt. Hend si denn no nie in en Spiegel gluegt?

Nina: Sicher scho, aber 6ppis bsunders Schons han ich dort ned gsenh.
Koch: De muend si s ndchschte Mol e chli besser luege, schons Chind.
Nina: (lacht) Isch guet, ich wott mir s merke.

Koch: En schoni Gagend do, galed Fraulein?

Nina: Sehr schon. — (wird plétzlich neugierig) Si, sadge si, sind si Oppe de
Herr Zwissig?

Koch: Nei, da bin ich ned.

Nina: Oder 6ppe gar de Harzemoser?

Koch: Nei, au d&a bin ich ned. Si mtiend mi mit 6pperem verwachsle.
Nina: (enttauscht)Schaad. Ich ha scho dankt, wagem Farnglas.

Koch: J0, jetzt sind si enttlischt. Das han ich ned wele. Leider bin ich nur
de Koch.

Nina: Isch jo au ned wiiter schlimm. Ich wirde dene beide Herre sicher au
no begagne. — Si kenne die beide ned Oppe zuefallig?

Koch: Nei, ned dass ich wisst.

Nina: Jo si sind wahrschiinlich au ned so viel do im Hotel. Die beide warde
sicher weder die meischti Zyt irgend ufemene Béarg umechlattere.

10. Szene
Nina, Koch und Martin

Martin:  (kommt um die Ecke geschlendert, sieht Nina, ersdhund versteckt
sich)

Koch: Aber wenn si mdchte, chan ich es bitzeli fur si umeluege. Wenn ich
eine vo dene beide Herre traffe, sag ich ihne, dass si do sind. Wie
isch eigentliche ihre Name, Fraulein?

Martin: Nina.
Nina: Nina, Nina Fischer. — Aber het do jetzt ned Gpper 6ppis gseit?
Koch: (schwarmerischjo si, Fraulein Nina. Si mit ihrem schoéne Stimmli.

Nina: Ich chonnt schwoére, ich hat grad vorane opper ghért min Name
sage.

Koch: Jo, das sind doch dir salber gsi.
Nina: Nei, ich ha gmeint, 6pper anders, ned ich.

Koch: Das wird sicher s Echo gsi si. — (kommt ihr immer naherlrraulein
Nina, darf ich ihne bim Mittagasse Gsellschaft leischte?

Nina: Ich weiss de ned, 6b das minere Schwoschter racht isch. (es wird ihr
so langsam ungemdtlich in Kochs Anwesenidit)hand ame garn e chli
disi Rueh.

Koch: Was, dir hdnd au no en Schwoschter? Isch das au so es harzig s
Gschopfli, wie si?

Nina: Das chann ich ned beurteile. So, jetzt muess ich grad emol go luege,
wo si isch. Miend entschuldige. (steht auf und nimmt Koffer)

Koch: (nimmt ihr schnell die letzte Tasche &x) en hibisch Dame darf me
doch ned so schwari Sache trage lo. (eilt voraus)

Nina: Wenigschtens fir s Koffere trage cha me da Luschtmolch bruche.
(geht ins Hotel ab)

Martin: (kommt aus dem Verstedkdick, jetzt hand mir der Dréck. Das isch
doch tatsachliche d Nina gsi. — Hans, Hans chum schnall use. (klopft
an ein Fenster des HotelB)e zwee ddrfe ois uf kei Fall gseh, jetzt hand
mir s Gschank. Das ist die Strafe Gottes fur Oisi chliine Lutge.

11. Szene
Martin und Hans

Hans: (kommt aus dem Hotehle Dinu, was stohrsch mi jetzt. Du weisch
doch, dass ich jetzt e kei Zyt ha. Ich muess Zmittag choche.

Martin: Die Zyt wirdsch du dir aber jetzt miesse na. Chum hock die ab.
Hans: Fur settigi Gspassli bin ich jetzt ned z ha. (will weder hinein)
Martin: Si sind do.

Hans: War isch do?

Martin: Oichi neue Géascht.

Hans: Gsesch, ei Grund me, dass ich mi a d Arbeit mache.

Martin: Aber es sind d Nina und d Judith!

Hans: D Nina und d Judith?! - (lacht) Dinu, du bisch jo immer no bsoffe.

Martin: Nei Hans, spoéteschtens jetzt bin ich topfniechtern. Si sind wirkli
do.

Hans: Worum wottsch de du das wisse, he?

Martin: ~ Will ich grad vorane d Nina do gseh ha. Si het sich grad mit em
Faldstacherheini unterhalte.

Hans: (setzt sich an den Tischgch das din Arnscht? De sitze mir jetzt schon
| der Tinte.

Martin: Das chasch luut sdge. — Was mache mir jetzt?
Hans: Am beschte mache mir 6is unsichtbar, Herr Dokter.
Martin: Worum seisch du mir Dokter? Du bisch aua no blau vo geschter.

Hans: Hesch du scho vergasse, dass du dene beide aaga hesch, du
sigisch bi 6is deheime en beriiehmte Arzt?

Martin: Ou jo. Jo und du en guete Rachtsaawalt.

Hans: Da chonnte mir am Schluss eventuell no guet bruuche, wenn mir
das no erlabe.

Martin:  Mir dorfe Gis uf kei Fall zeige, das isch der einzig Uswag.
Hans: Wenn das nur guet use chunnt. Also ich zwiifle dra.

Martin: Vertrau nur mir.

Hans: Vertrau nur mir. Du bisch guet. War vo 0is beidne het de mit dene
Lidge aagfange, he?

Martin:  Aber ich ha di ned lang miesse drum bitte. Du hesch din Sanf
ganz schnall derzue do, und das ned z knapp. — War het de mit em
Zwissig und em Harzemoser aagfange, he? Du oder ich?

Hans: Das isch aber au saukomisch gsi.
Martin: Und jetzt hocke mir saukomisch schon i der Tinte.

Hans: Wenn du di a dini Arbeit machsch und ich mi a mini, de passiert
scho nit. De begéagne mir dene beide doch gar nie. — Und tGberhaupt,
wie hend die 0is gfunde? Mir hand ihne doch gar e kei Adrasse vo 6is
aaga, oder?

Martin: Ich weiss das au ned. Aber ich ha vorane grad ghort, wie sich d
Nina nach em Zwissig und em Harzemoser erkundigt het.

Hans: Soll si doch. Do cha si lang sueche.
Martin: Aber was isch, wenn si 6is zwee sueche?

Hans: (kratzt sich am Kopflpe wird s scho komplizierter. Aber so lang, dass
si nach em Dokter und em Rachtsaawalt sueche, bestoht do e kei
Grund zur Sorg.

Martin: Du hesch racht. Si dorfe 6is eifach ned z Gsicht becho.

Hans: Das schaffe mir doch mit links. Der Tag uber schaffe mir und
verchriiliche 0is i der Arbeit. Und Znacht, wenn die beide de is Bettli
hipfe, haue mir zwee ab in Usgang.

Martin: Wenn das nur guet use chunnt.
Man hort die Stimmen von Judith und Nina.

Hans: Achtung, der Feind naht. Dinu, mir mache 6is dinn. (schnell ab)

Vorhang

2. Akt

1. Szene
Judith und Nina

Wir sind am gleichen Ort, eine Woche spater. Ninad Wudith sind am
Fruhstlicken. Vor Nina ist ein aufgeschlagenes Tdbefcim

Nina: Das git s wirkli ned. Jetzt sind mir scho en ganzi Woche do und
hand no e keine vo dene vier Manne z Gsicht tibercho.

Judith: Also ich wirde eifach irgendwie das Gfuehl ned los, dass do 6ppis
ned ganz suuber isch.

Nina: Chabis, mir finde die, do bin ich mir ganz sicher. Du weisch doch,
wenn ich mir éppis i mis Chopfli gsetzt ha, de bringt mir das ned so
gschnall weder 6pper drus.

Judith: Die meischte Luut sdge so Oppisem ned Chopfli, sondern
Stieregrind.

Nina: Wenn me ned a sine Grundsatz feschthaltet, de chunnt me zu nudt.
Judith: Und mis Schwdschterli wott halt weder einisch alles.

Nina: Ned alles, nur der einti, d& wird mir scho lange. — Aber ebe, es darf
halt scho ned irgendeine si, es muess en ganz en bsundere si.

2. Szene
Nina, Judith und Wally

Wally: (kommt mit Kaffeekanne$o mini Dame, darf s no chli Kaffi si?

Nina: Ou jo, das war fein.

Wally: Und, het ihne s Telefonbuech jetzt wiiter gholfe?

Judith: Uberhaupt ned. Niene isch en Zwissig oder en Harzemoser dinne.

Wally: Die Arbet hattet dir dich chdénne spaare. Ich ha ihne doch gseit,
dass ich e kei Zwissig und e kei Harzemoser kenne.

Nina: Aber wisse si, liebi Frau Wirtin, mir sueche namli no zwee anderi
Herre.

Wally: Und wie heisse die de, wenn me dorf froge?
Judith: Das wisse mir ebe ned so genau.
Wally: De wird ihne aber s Telefonbuech au ned wiiter halfe.

Nina: Doch, viellicht scho. Mir wisse namlich, dass es sich um en
Rachtsaawalt und um en beriehmte Arzt handlet.

Wally: Aha, so. Jo und wo selle die berGehmte Herre wohne?
Judith: Dé&nk do, i dam Kaff. Sosch hatte mir jo kei Grund um do z si.

Wally: (lacht) Waas, do i disem chline Dorf! Usgrachnet do solle die Herre
wohne? War het ihne denn da Béare ufbunde?

Nina: Das het 6is niemer verzellt. Ich ha das mit eigete Auge gseh.
Wally: Dass die do wohne? (lacht)
Nina: Jo, uf em Adrasschlaber vo sinere Koffere han ich das glase.

Wally: Aber de kenne si jo au sicher sin Name. D& wird doch au dort druffe
gstande si.

Nina: War sicher, wenn ich e chli me Zyt gha hét. Aber ebe, grad i dam
Momant het er mi entdeckt und ich ha s numme chdnne wiiter lase.

Wally: Wenn am End die Herre gar ned mdchte usfindig gmacht chdonne
warde?

Nina: Das isch mir wurscht. Ich ha mi leider Hals Gber Chopf i da Lappi
verliebt und jetzt suech ich ihn, bis ich ihn finde. Do chént ehr Gift druf
na.

Wally: Danke, do druf chan ich guet verzichte. Ich glaube ihne das au eso.

Judith: Aber lose si, si chdnd 6is doch sicher wiiter halfe. Ihr kennet doch
die meischte Luut i dere Gmeind, oder?

Wally: Was heisst do die meischte, ich kenne alli. Schliesslich sind mir s
einzige richtige Hotel do.

Judith: De saget 06is, wo de Aawalt wohnt.
Wally: Welle Aawalt?

Judith: Ja, git s grad mehreri?

Wally: Was?

Judith: Ebe Aawalt.

Wally: Sicher, aber e keine wo do wohnt.

Nina: Muess aber.

Wally: Wisst ned worum. Mir sind es friedlichs Volk do obe. Und zum
andere, wenn ich s sage, do wohnt e keine, de wohnt do e keine!

Judith: Sind ihr 6ich wirkli sicher?

Wally: Ich muess es doch wisse. Ich bi minere Labtig no nie néime anders
gsi. — Doch halt, jetzt han ich gloge. Wo mini Schwoschter ghtrotet
het, bin ich fur dri Tag uf Basel a ihri Hochzit gange.

Judith: (genervt) So genau hand mir das gar ned welle wisse. Aber glich,
ich begriffe das Ganze eifach ned.

Nina: Wenn s scho e kei Aawalt do git, git s denn wenigschtens en
Dokter?

Wally: Sicher, mir 1&be jo do schliesslich ned uf em Mond.
Judith: Do bin ich mir allerdings ned so sicher.
Wally: Was meine si, Fraulein Fischer?

Judith:  (einrenkend) De ware mir dere Sach jo scho es ganzes Stick
ndcher cho, han ich gmeint. (Iachelt siffisant)

Nina: Wenigschtens min Dokter git s.

Wally: Was, ihr gond zu somene alte Dokter? Das hat ich jetzt ned vo ihne
dankt.

Nina: En alte? Aber d& isch doch hochschtens drissgi.
Wally: Aber ned 6ise Dokter. Da wird néchschtens pensioniert.
Judith: Scho weder en Fahlaazeig.

Nina: De hand mir viellicht 6ppis falsch verstande. De wird das allwag im
Dokter sin Sohn si.

Wally: Sicher ned. Der Dokter isch doch en iigfleischte Junggsell.
Nina: (unsicher)Und wie war s mit emene unehliche Sohn?

Wally: Also jungi Dame, ich weiss ned was so alles bi ihne i der Stadt
ablauft. Aber bi 6is do uf em Land, do goht alles no gsittet zue und
har. — Und zum andere, was hatti der Dokter denn fur en Grund, en
Sohn z verheimliche. Pha, eifach lacherlich.

Nina: Mir wand doch niemerem z ndch cho, aber bitte verstond si 6is doch
au e chli.

Judith: Genau. Wisse si, mir hand 6is glanzend mit dene Herre verstande
und wirde 06is wurkli sehr freue, wenn mir si weder einisch chdnnte
traffe.

Wally: Henu, ich cha 6ich ned halfe. Aber ich cha 6ich jo emol min Sohn
use schicke. War weiss, viellicht kennt er 6pper vo sine nachtliche
Streifzlig won ich ned kennne.

Nina: Das war aber sehr natt vo ihne, danke.

Wally: Hans, - Hans chum emol use! (geht ins Restaurant)

3. Szene
Nina, Judith und Hans

Nina: Wenn dere ihre Sohn au ned wiiter weiss, denn bin ich de bald mit
mim Latin am And.

Hans: (er hat ein Tuch um das Gesicht gebunden, wie larken
Zahnschmerzen)hr hand mir grieft?

Nina: Oichi Mueter meint, ihr kennet viellicht die Herre wo mir sueche.
Hans: Chunnt ganz druf a.

Judith: Uf was chunnt das a?

Hans: He dank, war ihr suechet.

Nina: Klar. Also, das isch e so. Mir sueche en beriehmte Arzt und en
beriehmte Aawalt.

Hans: Do suechet dir vergabe. | dene Kreise kenn ich mi ned us.

4. Szene
Nina, Judith, Hans und Koch

Koch: (kommt mit Feldstecher von hinterpuete Morge, die Dame, guete
Morge de Herr. Was isch, hend si immer no so starch Zahnweh,
Hans?

Hans: So wie si gsand, Herr Koch.

Koch: (setzt sich zum Fruhstlck, legt dabei den Feldsteatf den Tisch)Also,
wenn ich si war, denn wird ich scho lang zum Zahnarzt go. Egal, wie
starch d Angst vor dam Folterchnacht isch.

Hans: |hr chdnd guet rede, es goht jo ned um diches Muul.

Nina: Lueg au do. Wott so en starche Maa si, und het Angscht vor em
Zahni!

Judith: Wenn ich dich war, liebs Schwoschterharzli, de war ich ganz schon
ruehig. Oder war het ....

Nina: Bis ruehig, das isch 6ppis anders.

Hans: Worum, das hat mi jetzt &mel au schampar wunder gno.

Nina: War lauft de scho sit Tage mit somene blode Verband ume, he, war?
Koch: H&nd die Dame viellicht no e chli Kaffi fir mich tbrig gloh?

Judith: (reicht ihm die Kanne)Do het s sicher no dinne, Herr Koch.

Koch: Danke. — Und wie stoht s? Hand die Hubsche die unbekannte Herre
scho gfunde?

Hans: (lachelt) Nei, hadnd si ned. Und die warde si au ned so gschnall
finde.

Koch: Schad, ich hat garn mit dene beide bargerfahrene Manne e chli
plauderet.

Hans: Vo wam redet dir, Herr Koch? Ha gar ned gwusst, dass die beide
(spottisch) beriiehmte Herre Aawalt und Dokter au no i de Bérge und
ned nur im Bruef Hirsche sind.

Koch: Wie heisse die Beide jetzt au scho weder, Fraulein Judith?
Judith: Ihr meinet de Zwissig und de Harzemoser.

Hans: (lacht laut heraus)

Nina: Ha gar ned gwusst, dass es ihne so ums Lache z muet isch, Hans.

Hans: Ihr suechet de Zwissig und de Harzemoser, worum saget ihr das
ned grad?

Judith: Jetzt saget nur, ihr kennet die Wandervogel.

Hans: Sicher kenn ich die Zwee. Jo war kennt denn die ned do i der
Géagend. Die sind doch bekannt wie en bunte Hund.

5. Szene
Nina, Judith, Hans, Koch und Martin

Martin: (kommt aus dem Stall. Sobald er die Madchen etbliédt er sich ein
grosses Taschentuch vor das Gesicht)

Nina: Wenn die so bekannt sind, worum kennt den 6ichi Mueter die nid?
Hans: Si wird sich nur ned so garn a die beide erinneret ha.

Martin: Klar, will si nie do i de Sonne verchehre.

Koch: Worum? Das isch doch es aastandigs Hotel.

Hans: Das het allwag no 6ppis mit friiehner z tue.

Nina: Was isch de mit ihne? H&nd si immer no so fescht der Schnudderi?
Martin: Jo leider. Bis jetzt het no nuut gholfe.

Judith: Aber was het s jetzt eigentlich mit em Zwissig und em Harzemoser
uf sich?

Martin: Jo die Zwee. Die sind doch weder i de Wand.
Nina: | welere Wand?
Hans: Dort, i disere Huuswand. (zeigt auf einen Berg in der Ferne)

Martin:  (schleicht sich zu Koch und nimmt ihm sein Fernglag) Genau, Si
hange scho sit am Morge am vieri det obe.

Koch: Das muess ich mir doch e chli nécher aaluege. (sucht das Fernglas)
Wo isch jetzt de Faldstacher ane cho? Ich ha ihn doch do uf de Tisch
gleit.

Martin: FUr das bruchet ihr doch 6ichi Glaser gar ned. Die beide gseht me
doch vo blossem Aug.

Nina: Sicher? Wo muess ich de genau ane luege?

Hans: En chline Momant, ich wott grad luege. (tut sehr wichtig) Ah, dort,
grad Uber em Goddis Hornli stecke si.

Martin:  (ebenfalls angeberisch)Sicher, grad nabem grosse Schneefald.
(zeigt mit ausgestrecktem Arm)

Nina: Also ich gseh si ned.

Judith:  Chum lo mich lo luege. Mini Auge sind scharf wie vomene
Sperber.

Hans: Lueg nur, viellicht hilft s dir.

Koch: Also ich gseh au nut.

Hans: Ihr lueget nur ned richtig. Gsand ihr de grossi grieni Wald?
Nina: Sicher, bi jo ned blind.

Hans: Vo dort us muend ihr 6ppe foif Santimeter nach links luege.
Martin: Und dri Santimeter nach obe, de chunnt s grosse Schneefald.
Koch: Genau, jetzt gsehn ich s au.

Hans: Und grad ndbem Schneefald stecke die zwee.

Martin: Der Zwissig het weder einisch sini blau Helly Hansen a, so wie
immer. (zwinkert dabei Hans zu)

Hans: Jo, und de Harzemoser die rote Turnschueh.

Nina: Lack hand ihr gueti Auge.

Martin: Jetzt wand ihr bloss sage, ihr gsdhnd si immer no nid?

Nina: Also, ich bi mir ned ganz sicher...

Koch: Doch, jetzt gsehn ich si au. Si sind jetzt de grad im Schneefald.
Hans: Brav, brav. So, ich muess leider i d Chuechi. (lachend ab)

Martin: Und ich muess in Stall. Dort git s no de grésser Mischt. (geht ab)

6. Szene
Nina, Judith, Koch und Sepp

Sepp kommt aus dem Haus, bleibt stehen und schaué@isten erstaunt zu.
Nina: Und ihr gsahnd die beide wirkli, Herr Koch?

Koch: Sicher, ihr miend nur wisse wo luege. Wartet, ich zeige si 0ich.
(zeigt mit dem ausgestreckten Arnbueget, dort wo min Finger ane
zeigt, dort obe hange si. Gsanhd ihr si jetzt?

Nina: Bi mir ned ganz sicher. Was het de Hans gseit, was fiir en Jagge het
er aa? En roti oder en blaui?

Judith: En Blaui.

Sepp: Séaget, was machet denn dir eigentlich do? Geseht me Oppis
bestimmts?

Koch: (Uberzeugt)Jo, me gseht de Zwissig und de Harzemoser. Si hange
weder emol i de Wand.

Sepp: (skeptisch, wie wenn er es mit einem Verricktenirzinétte) Si hange i
der Wand?

Koch: Jo, lueget, dort ndbem grosse Schneefald sind si grad. Gsahnd si
die beide?

Judith: (reibt die Augen)ich glaube, ich muess emol zum Optiker.
Koch: Der Einti het en roti Jagge und der Anderi blaui Turnschueh.
Nina: Oder umgekehrt.

Sepp: Und das gsahnd er vo bloosem Aug?

Koch: Sicher, si nid?

Sepp: Ich ned, aber wenn si das sage, de stimmt das ganz sicher. — Da
tiggt doch ndmme richtig. Tupisch Tourischt. Vollig tberegschnappet.
(geht ab)

7. Szene
Nina, Judith, Koch und Frieda

Frieda: (kommt mit einem Korb nasser Wasche, die sie hidesn Haus
aufhangen will)Was machet denn ihr do? Isch 6ppis passiert?

Koch: Nei nei, liebi Frau Budrin. De Zwissig und de Harzemoser sind i der
Wand.

Frieda: | welere Wand?

Koch: Do éne, i dere schone Felswand.
Frieda: Und was mache si dort?

Judith: Chlattere, was de soscht?

Frieda: Chlattere? Dumms Zilg. FUr so 6ppis het disereins e kei Zyt.

Nina: Judith, chumm, mir wénd doch no go d Borsekurs vo geschter go
aaluege.

Judith: Du hesch racht, chumm mir gond lieber. (beide ab)
Koch: (ganz in die Wand vertieftphu, wenn si nur ned abegheie.
Frieda: War, d Borsekurs?

Koch: Nei, die beide wagemuetige Manne do obe dank.

Frieda: Und wenn au, die sind jo freiwillig dort ufe gange.

Koch: Dir sind aber en héarzlosi Frau si. (geht beleidigt hinten ab)

Frieda: Komische Chutz das. Worum macht sich da Sorge um opper, won
er jo gar ned kennt?

8. Szene
Frieda und Sepp

Sepp: (kommt aus dem StallPJetzt han ich doch tatsachlich vergésse en
frische Schnudderlumpe iizstecke. (sieht die Bauerin)Aha, bisch am
Wadsche, Buuri?

Frieda: Jo wie gsesch. — Du Sepp, hesch du do da komisch Tourischt au
scho gseh, wo i de Sonne abgstiege isch?

Sepp: Jado, - da Faldstacher Heini?
Frieda: Jo genau da.
Sepp: Mach dir um da nur kei Gedanke, da tiggt doch ned richtig.

Frieda: Genau d& lidruck han ich vorane au grad gha. Komische Vogel
das.

Sepp: Jo jo, da spinnt im hochschte Grad.

Frieda: Apropo spinne, wie goht s momentan mit em Martin? Wéarchet er
jetzt weder e chli me mit? Oder liit er immer no uf der fuule Huut?

Sepp: Jo meh oder weniger scho. | de letschte Woche het er sich weder
starch veranderet. Ich kenne mi jetzt de bald n6mme us mit ihm.

Frieda: Du meinsch, sit dass er da blodi Pfnissel het?

Sepp: Hejo, ich kenne doch der Martin, sit dass er no i d Windle gmacht
het. Aber er isch doch no nie so starch verchéltet gsi.

Frieda: Jo, und wenn er verchéltet isch, de goht er ganz brav zum Dokter,
so wie n ich das vo ihm verlange. Aber dasmol weigeret er sich strikt!

Sepp: Gsesch Bidri, das mein ich jo. Me kennt de Martin eifach nOmme.
Frieda: Wenn ich nur wisst, wie n ich dam chdénnt Abhilf schaffe.

Sepp: Weisch Buri, mit em Wéarche het s jo es Bitzeli besseret. Aber ebe,
nur es Bitzeli. Er isch die letschte beide Obe ned ganz so spoht hei
cho, aber er isch eifach ned de Glich.

Frieda: Soll ich acht emol mit em Herr Pfarrer go rede? Viellicht weiss er jo
en Rat fir dis.

Sepp: Budri, do bin ich ned ganz dinere Meinig. Der Pfarrer cha dir do ned
halfe. Aber wenn no e chli Geduld und e chli Vertraue i mi hesch, de
wart s no chli ab.

Frieda: Worum, was hesch vor, Sepp?

Sepp: Ich ha en chline Plan usgheckt. Wenn alles so lauft wien ich mir das
vorstelle, de wird der Martin scho ganz schnall weder de alti,
gschaffig Maa si, so wie mir ihn kenne.

Frieda: Wie wottsch de grad usgrachnet du das welle chénne zrécht
biege?

Sepp: Lo das mis chline Gheimnis si. Aber es klappet nur, wenn du
niemertem 6ppis vo mim Plan verzellsch.

Frieda: Wie chonnt ich au, ich kenne dis Vorhabe jo ned emol.

Sepp: Das isch au besser so. Nur eis muesch no wisse. — Du darfsch dich
die ndchschte Tag ned tber de Martin und sis Verhalte wundere. Es
cha namli si, dass er sich no viel komischer aastellt. Weisch, ihm wird
s Wasser néchschtens bis zum Hals stoh.

Frieda: Wenn der Martin weder so wird, wie n er gsi isch, de wird ich das
chdnne in Chauf na. Aber wenn denn au das niut natzt, de gang ich
glich zum Herr Pfarrer. Das isch gwuss. (geht mit Waschekorb ab hinter
das Haus)

9. Szene
Sepp und Wally

Wally: (kommt aus dem Hotel um die Tische abzurdumen)
Sepp: Da wird glii weder de Alti si, so wahr ich der Sepp bin.
Wally: Vo wam redsch au, Sepp?

Sepp: Dank vo 6isem Martin.

Wally: Das sind doch nur Wunschtraum.

Sepp: Sicher ned. Ich ha en Wé&g gfunde, wie me de Martin weder cha
kuriere.

Wally: Wenn das bim Martin nitzt, denn wand ich das de au grad bi mim
Frachtli a. Notig hat er s allewiil.

Sepp: Das goht ned. Antwader miiend si mitenand kuriert warde, oder
soscht funktionierts nur bi eim.

Wally: Ja meinsch wirkli, du heigisch do es Rezapt zum die Buebe weder
z heile und weder gschaffig z mache?

Sepp: Jo sicher. Das heisst, was wurd derftr fir mech usespringe?
Wally: Aha, uf das lauft s use. — Was git dir denn d Frieda?

Sepp: Die bruucht mir nit z ga. Ich bi froh, wenn de Martin weder mit
aapackt. So wie s jetzt lauft, muess ich d Arbeit fur 6is beid mache
und ha e kei freii Minute me fiir mech.

Wally: Also guet, e neue Tschoope (Jacke) soll drinne ligge.
Sepp: En Tschoope? Aber de eine flir am Sunntig.

Wally: Du, jetzt wird aber ned grad unverschamt, gall du!
Sepp: So so, so wenig isch dir s Wohl vo dim Sohn wart?

Wally: He nu so de. Also abgmacht. Wenn du das wirkli z stand bringsch,
dass de Hans weder min Hans wird, denn chunnsch din
Sunntigstschoope uber, so wahr ich d Wally vo de Sunne bi.

Sepp: Also, gib mir d Hand druf, Sunnewirtin.

Wally: Fir was? Langt dir mis Wort nimme, Sepp? (geht mit Tablett ins
Haus)

Sepp: Schoén, da Sunntigstschoope han ich so guet wie sicher. Das héat ich
jetzt au ned dankt. Jetzt schlohn ich grad zwee Fliige mit eim
Schlag. (geht schnell ab ins Haus)

10. Szene
Hans und Martin

Martin: (kommt aus dem StalB\lso so isch das ndomme schon.
Hans: (kommt mit Korb aus der Sonn&Yas brummlisch denn du do?

Martin: Ich ha so langsam gnueg vo dam bléde Spiel. Immer verstecke
oder es Nastuech parat ha, das hanget mir zum Hals us.

Hans: Meinsch mir ned. Und jetzt chond mir zu allem Verdruss ned emol
me Oise Usgang gnisse.

Martin: Jo war het &cht die Beide uf die Idee brocht, sich usgréachnet do bi
Ois is Nachtlabe z stiirze?

Hans: Uf die Idee sind si sicher salber cho. Das sind keini Angeli, das
wisse mir doch vo de Ferie noche. - Mir isch geschter Obe fascht s
Harz still gstande, wo die beide i d Bar ine cho sind.

Martin: Isch nur guet, het s bi der Roswita en Hinterusgang.
Hans: Das isch jo eigentlich scho tragisch.

Martin: Was isch tragisch?

Hans: Nuut.

Martin: Doch, du hesch 6ppis welle sdge, denn sags doch.

Hans: Weisch, ich ha mir grad dankt, wie schon dass das war, wenn mir
statt furtlaufe Gis eifach i d Arme vo dene beide Meitli chdénnte lo
gheie.

Martin:  (schwarmerisch) Ou jo. Mis Midusli isch doch so lieb. Sie het so
weichs Hoor.

Hans: (schwarmerisch)Und mini so sanfti Hand, wo so lieb chénd streichle.

Martin: Aber mir zwee Esle hand so en grosse Bar miess uftische, dass si
Ois als eifache Buur und als chline Choch bestimmt nimm wurde nah.

Hans: Jo leider. Ou - sind mir doch zwee Lappi. (will hinten ab)

Martin: Du Hans, wo wottsch du eigentlich ane?
Hans: Ich muess no zum Metzger.
Martin: Wottsch du wirkli so go?

Hans: Worum? Gseht me mir a, dass ich en Trottel und en riesige Luugner
bi?

Martin: Jo emant scho. Uf all Fall machsch di lacherlich wenn so gosch.

11. Szene
Martin, Hans, Judith und Nina

Nina und Judith kommen aus dem Sternen. Sie séhd&eiden, merken, dass man
sie nicht bemerkt hat und verstecken sich beimhTisc

Hans: Worum, so gang ich doch immer?
Martin: Mit em Tuech um de Chopf?

Hans: (nimmt es witend ab)letzt han ich d Nase gstriche voll. Fertig mit
dere Verchleidig. Ich ha mi scho so a das bléde Tuech gwohnt, dass
ich das ned emol gmerkt hat. Aber jetzt isch Schluss. (geht schnell
wiutend hinten ab)

Judith folgt ihm, ohne dabei von Martin gesehemwetden.
Martin: Mir isch das au verleidet, und de no wie.
Nina: Das glaub ich garn, Herr Dokter.

Martin: Jesses, du Nina?! (nimmt schnell das Taschentuch vor das Gesicht,
wie bei starkem Schnupfen)

Nina: Chasch din Schnuderlumpe ruehig lo stecke. S Versteckspiel isch
us.

Martin: (unsicher) Und jetzt, bisch mir fescht b6s?

Nina: Chunnt ganz druf a. Worum h&nd dir 6ich so lacherlich verchleidet,
du und de Hans?

Martin: Das isch... das....
Nina: Use mit de Sproch, i de Ferie bisch &mel um d Wort au nie verlage
gsi, Herr Dokter.

Martin: HOr mir bloss uf mit dam bldéde ,Herr Dokter*.
Nina: Worum, das isch ned mini Idee gsi.

Martin:  Wenn mir denn gwuisst hatte, was das fur Folge het, hatte mir 6is
doch d& Spass nie erlaubt.

Nina: D& Spass? So, sind mir also fur 6ich nuut als en Spass gsi? Jetzt
weiss ich wenigschtens wora dass mir sind.

Martin: Nei Nina. Sicher ned. Weisch, de Hans und ich, mir hand halt die
Tourischte e chli welle uf d Schippe na. Und war het denn schliesslich
chdnne ahne, dass mir je weder 6pper vo dene LUt warde gseh.

Nina: (wltend) So, denn sind mir also ,vo dene Luit"!
Martin: Nei Nina, glaub mir s bitte.

Nina: Das isch aber en guete Witz. Wie soll ich i eim, wo s Blaue vom
Himmel abe luugt no 6ppis glaube, he?

Martin:  Viellicht, will ich das Ganze ganz fescht bereue. Ich ha das alles
wurkli am Aafang als Spiel aagluegt. Aber mit de Zyt han ich immer
meh gmerkt, dass do no ganz anderi Gfliehl mit im Spiel sind.

Nina: Gfuehl? Du wottsch doch ned 6ppe behaupte, dass grad usgrachnet
du Gfuehl hesch. So 6ppis isch doch fur di und fir de Hans nur es
Fromdwort.

Martin: Sag das ned, Nina.

Nina: Mer cha jo nur hoffe, dass wenigschtens de Zwissig und de
Harzemoser e chli me dervo hei.

Martin: Jo, das chame nur hoffe. — Ah..., ich meine..., ah..., vergiss es.
Nina: Du bisch e richtige Trottel, Martin!

Martin: Genau. Ich cha mache, was ich will, ich bi und bliibe en Trottel.
Nina, Schatzeli...

Nina: Was soll jetzt das, Nina Schatzeli?
Martin: Aber Nina, merksch de du ned, dass ich di garn ha?

Nina: Vo dam han ich no ned viel gmerkt. Wenn ich emol en Maa wott lieb
ha, denn wott ich mich uf ihn chénne verloh, verstohsch!!?? Verloh -
und ned vo ihm nach Strich und Fade beloge warde.

Martin: (kommt néher an sie heranfAber Nina, bis doch emal ehrlich. Hat
ich als chliises Buuresohnli en Chance gha, vo dir beachtet z warde?
Es sind doch i de Ferie e so viel jungi Manne um 6Gich ume gschwirrt.

Nina: Und du meinsch, dini Aktie sige gstiege, nur will du dich als
beriehmte Dokter usgéh hesch?

Martin: Sicher, so hesch mi doch du au beachtet.

Nina: (geht etwas ndher)sch denn dir das wichtig gsi? Ebe, dass ich dech
beachte?

Martin: Wie chasch au so Oppis Blods froge?

Nina: Aber fir das hattisch doch die Lutg ned bruuche ufztische.
Martin: (unsicher) So, nid? Worum de nid?

Nina: Du bisch au es Babeli. — Weisch das wurkli ned?

Martin: Nei, so sag mer s doch.

Nina: Also Martin, du hesch mir doch vom erschte Augeblick a scho gfalle,
bevor du Tropf au nur dis Mudli ufdo hesch.

Martin: Isch das wohr?

Nina: Meinsch, ich triibi jetzt mit dir s gliiche Spiel?

Martin: Du hesch mech wurkli garn?

Nina: Jo, du min Lidgedokter. (sie umarmen und kissen sich)

Martin: De isch jo das alles fur d Chatz gsi. Lack wird sich de Hans freue.
Nina: Und d Judith wird au ned verruckt si, wenn si antli inre Hans gsenht.
Man hoért Roswita singend naher kommen.

Martin:  Ou, do chunnt épper. Chumm mir wand jetzt vo niemerem gstort
warde. Mir h&nd jo no so viel noche z hole. (er zieht sie in den Stall)

12. Szene
Roswita und Frieda

Roswita: (kommt singend)Wo isch s ach mini Satzeli, wo? Martino, wo bis
du? Du muesse di ned verstegge. — Martinooo, dini Roswita is do.

-32 -



Frieda: (kommt mit leerem Waschekorb von HinteWyas isch Fraulein?
Sueche si 6pper?

Roswita: Si Siniora, ige suege mini Martino. Ar wohne dog do, oder?

Frieda: De Martin? Sicher. Aber da isch im Moméant a der Arbet. (abseits)
Hoff ich z mindescht. - Was wand denn si vo ihm?

Roswita: Das is a piccolo, eh, ige meine eini ganze glini Uberraschig.
Martino wirde sich sigger molto freue.

Frieda: Jo de, de wird ich ihn emol sueche. — Aber haltet ihn de ned z lang
vo der Arbeit ab! (zu sich selber) Wenn er de scho einisch Oppis
warchet. (geht hinten ab)

Roswita: Jo jo, Martino wird sich sigger wundere. An i grossi Uberraschig.
(lacht dabei)

13. Szene
Roswita und Hans

Hans: (kommt mit Korb zuriickth lueg au do, d Roswita.
Roswita: (erfreut) Sali Ans, mini Amore. Chum, gib mir eini Gusseli.
Hans: (gibt ihr einen flichtigen KussyVas machsch do?

Roswita: (enttauscht) Eh, das is ned Gusseli so wie immer. Wenn du
gumme i Roswita Bar, du hesch molte Fuogo i dini Gusseli. Und ned
nur so glini Smatz uf Bagge.

Hans: Aber mir sind do ned i dinere Bar, Roswita.

Roswita: (nimmt seinen Kopf in ihre Hande und kusst ihn ab)

Hans: (schiuttelt sie ab)He, hor uf. Wenn 6is mini Mueter so wiird gseh!
Roswita: Das magge doch nidt. Das is guet, ige wotte luege dini Mama.
Hans: Spinnsch eigentlich ganz.

Roswita: Ige wotte numme Mama gseh. Si isch dogg au gli mini Mama.
Hans: Was isch eigentlich mit dir los. Het s uf em Wag e chli gschneit?

Roswita: (lacht) Ssneit? Nei is dogg keini Winter, Ans.

Hans: Das mein ich doch ned wortlich. Aber mini Mueter isch mini Mueter
und sicher ned dini, Roswita.

Roswita: (will sich an ihn schmiegen)ber sigger gli, mini Satzeli Ans. Du
mi dogg sigger hirote?

Hans: Ich di hirote? Wie chunnsch denn uf so en Bloédsinn?
Roswita: Aber Ans, du wirde doch gli Papa.

Hans: Sicher ned, dass wisst ich denn. Und Uberhaupt, ich bi no viel z
jung um Vater z warde. Und zum andere bruucht s do derzue immer
no zwoi.

Roswita: Sigger, ige weiss. Swoi Liaut. Eini Fraueli und eini Mannli.
Hans: Also, denn hor uf spinne, wenn s jo so genau weisch.
Roswita: Eini Maa, bis du, Ans. Und eini Fraueli bini ige.

Hans: Nei so Oppis, hesch das au scho gmerkt?

Roswita: Und mir swoi hand gmacht e chli Amore und gli, gli chumme
Bambino.

Hans: Sicher ned. Ich ha mit dir no nie gmacht Amore.

Roswita: Aber Ans. Du doch ned vergésse Sunntig vor swei Monat? Ise
dogg so sdon si, wo du bis hei go vo dini Ferie. Mir swdi hand dogg
gfiiret.

Hans: (lachelt in Erinnerung)Jo das hand mir, und wie.

Roswita: Ebe und denn mir hdnd gmaggt Amore, Ans.

Hans: So, h&nd mir?

Roswita: Sigger, is dogg soooo s66n si. Du weiss dogg no, oder Satzeli?

Hans: Ou, das isch da Obe gsi, won ich en Filmriss gha ha. Ich bi doch
erscht am ndchschte Mittag weder zu mir cho.

Roswita: So, du muess mi jetzt froge, Ans.
Hans: Was muess ich di froge?

Roswita: lo sage ganz luut si (ja)!

Hans: Zu was seisch du si?

Roswita: Ige wotte dini Fraueli warde, Ans.

